Коми Республикаса Юралысь Вячеслав Гайзер аддзысьліс Россия ВЛМ-лӧн Рытыв-Войвыв  дінму шӧринса начальник генерал-майор Игорь Панинкӧд

Вячеслав Гайзер да Игорь Панин сёрнитісны сы йылысь, кыдзи водзӧ  сӧвмӧдны республикаса Веськӧдлан котыр да дінму мутасын меститчӧм ВЛМ-лӧн тэчас юкӧдувъяс костын ӧтувъя уджсӧ, торйӧн нин, кыдзи нуӧдны ӧтувъя учениеяс, а сідзжӧ кыдзи Коми Республикаын водзӧ кутасны уджавны торъя спасательнӧй станцияяс да пӧжарнӧй постъяс. 

Кыдзи юӧртіс Игорь Панин, сылӧн волӧмлӧн шӧр могыс - прӧверитны  Россияса ВЛМ-лӧн Коми Республикаын медшӧр веськӧдланінлысь вынъяссӧ да средствояссӧ. Вячеслав Гайзер пасйис, мый Россияса ВЛМ-лӧн тэчас юкӧдувъяскӧд  артмӧм йитӧдъясыс подулаӧсь, да эскӧдіс, мый Коми Республикаса Веськӧдлан котыр водзӧ кутас нуӧдны тайӧ ёртасьӧмсӧ зумыдмӧдӧм вылӧ веськӧдӧм уджсӧ. 
Таысь кындзи, сёрнитісны и ытва да пожароопаснӧй кад кежлӧ дасьтысьӧм йылысь. Сідзжӧ Вячеслав Гайзер да Игорь Панин сёрнитчисны Воркутаын аварияысь мездан арктическӧй шӧрин котыртан уджын вынъяс ӧтувтӧм йылысь. 

